
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

yoki inson faoliyatining biror sohasiga oid oʻzaro bir xil tushunchalar sistemasi hisoblanadi. 

Ilmlar tasnifi sohasidagi dastlabki haqiqiy tadqiqotlar yunon mutafakkirlari tomonidan olib 

borilgan boʻlsada, Sharqda ham bu borada sezilarli yutuqlarga erishilgan. Ayniqsa, Kindiy, 

Forobiy, Xorazmiy, Ibn Sino, Beruniy, Gʻazzoliy kabi mutafakkirlarning ilmlar tasnifi borasidagi 

tadqiqotlari mazkur sohaning keyingi taraqqiyotini belgilab bergan.  

Sharqda ilmlar tasnifi sohasidagi koʻplab tadqiqotlarni oʻrganish asnosida Markaziy 

Osiyolik qomusiy olimlar – al-Forobiy, al-Xorazmiy va Ibn Sinolarning shu sohadagi ilmiy 

ijodlari boshqa koʻplab Sharq va Gʻarb olimlarining dunyoqarashiga samarali taʼsir 

koʻrsatganligini alohida ta’kidlab oʻtish joiz.  

Birgina al-Forobiyning “Ihsa al-ulum” nomli asarini olaylik. Ushbu asar lotin tiliga ikki 

marta, har ikki galda ham oʻsha davrning yirik ilmiy markazlaridan biri – Toledoda arab tilidan 

mashhur tarjimonlar Ioan Sevilskiy (1157-yilda vafot etgan) va Gerard Kremonskiy (1187-yilda 

vafot etgan) tomonidan tarjima qilingan. Keyinchalik XV asr olimi Dominiko Gundissalina 

tomonidan lotin tiliga qilingan tarjima “Ihsa al-ulum”ning aniq tarjimasidir. Uning qoʻlyozmasi 

keyinchalik Iroq va Madridda topilgan va eʼlon qilingan. Al-Forobiyga mansubligi aniqlangan 

“Ilmlarning kelib chiqishi” asarining asl nusxasi shu paytgacha topilmagan.  

Ushbu asar qadimiy yahudiy, soʻngroq nemis, ispan, ingliz, fransuz, turk, qisman rus 

tillariga ham tarjima qilingan. Forobiyning ilmlar tasnifiga doir risolasidan turli fan sohiblari: 

musiqashunos Simon (1369 yilda vafot etgan), mantiqshunos va filolog Raymon Lulley (1235-

1315) va boshqalar keng foydalangan [1; B.175]. Bulardan tashqari Sharqda ilmlar tasnifiga 

bagʻishlangan yana koʻplab asarlar bizgacha yetib kelgan. Ana shunday muhim manbalardan 

biri Ahmad Toshkoʻprizodaning ilmlar tasnifiga bagʻishlangan “Mavduot al-ulum” asaridir. 

Mutafakkir “Nazariy falsafa”ning tasnifini mana shu asarida yozib qoldirgan.  

Adabiyotlar tahlili va metodologiya. “Mavduot al-ulum” asari 1541 yilda yozilgan 

boʻlib, asardagi ilmlar tasnifi oʻz davri uchun mukammal klassifikatsiya edi. Bu asar nafaqat oʻz 

davrida balki, keyingi davrlarda ham koʻpgina olimlarning ilmiy tadqiqotlariga turtki boʻlgan. 

XVII asrda yashab ijod etgan turk olimi – Hoji Xalifa (Kotib Chalabiy) “Kitob kashf az-zunun an-

asami al-kutub va-l-funun” nomli asarini yozishda Toshkoʻprizodaning “Mavduot al-ulum” 

asaridan foydalangan. Turk olimining oʻz davrida mavjud boʻlgan barcha ilmlarni juda 

mukammal shaklda bayon etgan tasnifi oʻzidan oldin oʻtgan Toshkoʻprizodaning tasnifini 

nafaqat saqlab qolgani va uning anʼanalarini davom ettirganini, balki ularni maʼlum darajada 

toʻldirganini va rivojlantirganini qayd etish lozim. 

Shuningdek, 1741 yilda Istanbulda Usmoniylar imperiyasi madrasalarida darslik 

sifatida oʻqitish uchun Fransiya elchixonasi buyurtmasiga asosan yozilgan “Kavakib al-sabo” 

asarida ham “Mavduot al-ulum”dan foydalanilgan. Undan tashqari XIX asrning ikkinchi yarmida 

mashhur hind olimi Hasan Kannujiy “Abjad al-ulum” asarini yozishda bevosita “Mavduot al-

ulum” asaridan va Kotib Chalabiyning “Kashf al-zunun an-asami al-qutub va al-funun” nomli 

risolasidan keng foydalangan. 

Hozirgi kunga kelib “Mavduot al-ulum” asarida keltirilgan ilmlar tasnifi mazmun 

jihatidan oʻz ahamiyatini yoʻqotgan. Chunki, tasnifda keltirilgan aksariyat ilmlar iste’moldan 

chiqib ketgan, baʼzilari esa mustaqil fan sifatida eʼtirof etilmaydi. Lekin, mazkur asarni puxta 

tadqiq etish orqali ilmlar tasnifi masalasining jamiyat ilmiy tafakkuri taraqqiyotiga boʻlgan 

taʼsirini oʻrganishimiz, tahlil qilishimiz, bu borada yangi ilmiy xulosalarni olishimiz mumkin. 

Muhokama. Toshkoʻprizoda, nazariy falsafa haqida quyidagicha fikrni bayon qiladi: 

“Maʼlumki, nazariy falsafadagi tadqiqotlar bu olamdan tashqaridagi hamda zamin darajasidagi 

materiyadan xoli boʻlgan borliq ustida olib boriladi. Yoki bu olamdan tashqarida mavjud 

boʻlgan, ammo materiyaga ega boʻlmagan borliqda amalga oshiriladi. Yoki ham olamdan 

tashqarida, ham shu zaminda materiyaga ega boʻlgan borliqda amalga oshiriladi” [2]. 

Mutafakkirning talqinicha, falsafiy ilmlar bilan diniy ilmlar oʻrtasida ixtilof yoʻq, chunki 

ular bir-birlarini toʻldirib turadilar. Falsafiy fikr yuritishning boshlanishini Idris paygʻambarga 

taqagan Toshkoʻprizoda, hikmat sultonlari deb Suqrot, Aflotun va Arastu kabi faylasuflarni zikr 

etgan [3; B.13-14.]. Koʻrinib turibdiki, Toshkoʻprizoda falsafaning vujudga kelishini paygʻambar 

bilan bogʻlagan. 

Maʼlumki, “Nazariy falsafa” zamonaviy olimlar tomonidan eng koʻp bahs etiladigan tasnif 

sifatida eʼtirof etiladi. “Mavduot al-Ulum” asarida Toshkoʻprizoda “Nazariy falsafa”ni toʻrtinchi 

boʻlib tasniflangan [4; B.221-366.]. Asarda “Nazariy falsafa” 3 qismga boʻlingan boʻlib, jami 121 

ta ilmni qamrab olgan. 

Nazariy falsafa 3 ta asosiy guruhga: metafizika, tabiatshunoslik (tabiiy fanlar), 

matematik ilmlarga boʻlinadi. Toshkoʻprizoda oʻz navbatida metafizika ilmini inson qalbini 

bilish ilmi; farishtalarni bilish ilmi; oxirat hayotini bilish ilmi; bashorat belgilari toʻgʻrisidagi 

ilm; tafovut darajasi toʻgʻrisidagi ilm; klassifikatsiya ilmlariga boʻlgan.  

“Mavduot al-ulum” asarida tabiatshunoslik ilmining tasnifi murakkab shaklda amalga 

oshirilgan boʻlib, bu ilm tibbiyot; veterinariya; lochin ovi ilmi; oʻsimlik haqidagi ilm; hayvonlar 

haqidagi ilm; dehqonchilik ilmi; mineral (ruda)lar haqidagi ilm; qimmatbaho toshlar haqidagi 

ilm; vujudga kelish va yoʻq boʻlish haqidagi ilm; kamalak haqidagi ilm; fizionomika (odamning 

tashqi qiyofasi va mimikalariga qarab ichki, ruhiy holatini aniqlash sanʼati) haqidagi ilm; 

yangidan (boshqatdan) izohlash (sharhlash) haqidagi ilm; astrologiya ilmi; afsun ilmi; tumor 

haqidagi ilm; jodu (sehrgarlik) ilmi; al-kimyo ilmini qamrab oladi. 

Bu oʻrinda tibbiyot ilmi ham anatomiya; koʻz muolajalasi ilmi;1taom (ovqatlanish) va 

mehmondoʻstlik ilmi; farmakognoziya (dorivor moddalarni tekshiruvchi fan); ichimlik 

(sharbat) va pasta (dorivor aralashma) haqidagi ilm; ogʻriq (izlar)ni bartaraf etish haqidagi ilm; 

kal (axlat)larning tarkibi haqidagi ilm; jarrohlik; qon olish ilmi; zuluk vositasida qon olish ilmi; 

tibbiyotda foydalaniladigan meʼyor va oʻlchovlar haqidagi ilm; ishq (jinsiy aloqa) ilmlarini oʻz 

ichiga oladi. 

Tasnifdagi fizionomika ilmi oʻz navbatida xol va tugʻma dogʻlar haqidagi ilm; kaft 

chiziqlari orqali fol ochish (xiromantiya) haqidagi ilm; elka (kift) haqidagi ilm; odamning tashqi 

qiyofasi haqidagi ilm; xilvatxonalar va choʻl (dasht)larning masofalari haqidagi ilm; quyish 

haqidagi ilm; metall (mineral) izlab topish ilmi; narigi dunyo mavhumligi (nomaʼlumligi) 

haqidagi ilm; bashorat (oldindan aytish, karomat koʻrsatish) ilmlaridan tashkil topgan. 

Toshkoʻprizoda astrologiyani tanlash (ixtiyoriy) haqidagi ilm; qumda fol ochish haqidagi 

ilm; fol ochish ilmi; tarmoqlanish haqidagi ilm; qushlar va alomatlar (qushlar parvozi orqali 

koʻrsatkichlarni bashorat qilish) ilmlariga ajratgan holda tasniflagan. 

Shuningdek, Toshkoʻprizoda “Mavduot al-ulum” asarida afsun haqidagi ilmni 15 ta 

tarkibiy qismga ajratib tasniflagan. Bular kelajakni oldindan bashorat qilish ilmi; bashorat 

qilish (olov yordamida fol ochish) ilmi; palma yaprogʻi bilan afsun qilish ilmi; tumor (tumor 

sifatida taqib yuriladigan narsalar) haqidagi ilm; sehr-jodu haqidagi ilm; spiritizm haqidagi ilm; 

yulduzlarning vazifalari haqidagi ilm; sir saqlash haqidagi ilm; yashirish haqidagi ilm; 

ustomonlik (ayyorlik, oʻylab chiqarishga ustalik) haqidagi ilm; shubha-gumonlarni izohlash va 

buzgʻunchilikni fosh etish ilmi; nayrangbozlik (firibgarlik), koʻz tegish va quruq xayol qilish 

haqidagi ilm; qalb (yurak)ga bogʻlanish ilmi; medikament va dorivor oʻsimliklarga 

(foydalanishga koʻmak berish) ishqibozlikda diqqatli munosabatda boʻlish ilmlaridir. 

Ahmad Toshkoʻprizoda nazariy falsafaning matematik ilmlar guruhini 4 asosiy qismga 

ajratgan [4; B.312.]. Bular geometriya, astronomiya, son (hisob) ilmi va musiqa ilmi. Bu oʻrinda 

geometriya ilmi – binokorlik ilmi; optika; oyna (shisha) kuydirish ilmi; ogʻirlik markazi haqidagi 

ilm; ogʻirlik siljishi haqidagi ilm; maydonlarni oʻlchash ilmi; harbiy mexanizm haqidagi ilm; 

otish haqidagi ilm; oʻzgartirish (toʻgʻrilash, tuzatish) haqidagi ilm; ziyraklikka moslashish 

haqidagi ilm; kemalar qatnovi (kema yuritish sanʼati) haqidagi ilm; suzish haqidagi ilm; vazn va 

oʻlchov (mezon) haqidagi ilm; boʻsh maydonlarda zarur qurilishlarni olib borish mexanizmi 

haqidagi ilmlarni qamrab oladi. 

Tasnifda astronomiyaning tarkibiy qismlari sifatida yulduzlar jadvali va kalendar 

(taqvim) ilmi;*kalendar tuzish ilmi; yulduzlar hisob-kitobi ilmi; meteorologiya (ob-havo va 

boshqa meteorologik hodisalar haqidagi fan) ilmi; kuzatish asboblari haqidagi ilm; vaqt 

haqidagi ilm; soya (koʻlanka) oʻlchash asbobi haqidagi ilm; shar haqidagi ilm; shar harakati 

haqidagi ilm; sharning yuzasi (tekisligi)ni oʻlchash ilmi; yulduzlarning joylashuvi haqidagi ilm; 

osmon miqdori (oʻlchovi) haqidagi ilm; oy joylashuvi haqidagi ilm; geografiya; davlatlar va 

shaharlar yoʻli haqidagi ilm; jala yoshgʻiri va uning hajmi haqidagi ilm; mavsum (iqlim) 

xususiyatlari haqidagi ilm; mavsum (almashuvini) va mintaqa haqidagi ilm; bir xillik 

(oʻxshashlik, bir-biriga toʻgʻri keltirish) haqidagi ilm; jang maydoni haqidagi ilm; yil mavsumlari 

haqidagi ilm; ibodat qilish vaqti haqidagi ilm; usturlob asbobidan foydalanish ilmi; usturlob 

bilan ishlash ilmi; aylana choragiga oid bilimlarni jamlash va muvofiqligini ishlash haqidagi ilm; 

aylana choragi haqidagi ilm; soat asboblari haqidagi ilmlar keltirilgan. 

Mutafakkir oʻz navbatida son (hisob) ilmini ham 10 ta tarkibiy qismga boʻlgan. Bular 

pastki qism va qiyalikni hisoblash ilmi;*algebra va al-muqobala; hisoblashdagi xatoliklar 

haqidagi ilm; vasiyat (buyruq, farmoyish) va davriy sikllarni hisoblash ilmi; merosni oʻlchash 

(taqsimlash) ilmi; havo darajasi (atmosfera)ni oʻlchash ilmi; marjonlarni oʻlchash ilmi; son 

(miqdor, hisob) aloqadorligi haqidagi ilm; juft va toq sonlar haqidagi ilm; urushdagi talofatlar 

miqdori haqidagi ilmlardan iborat. Shuningdek, Toshkoʻprizoda musiqa ilmini 3 ta qismga: 

hayratomuz musiqa asboblari haqidagi ilm; raqs haqidagi ilm; tannozlik (ishvagarlik) haqidagi 

ilmlarga ajratgan holda tasniflagan. 

Natijalar. Toshkoʻprizoda Aristoteldan farqli ravishda “Nazariy falsafa”ni tasniflashda 

qoʻshimcha “matematika”ni ham alohida ilm sifatida kiritgan. Bunday holat al-Forobiy, al-

Xorazmiy va Ibn Sinoda ham uchraydi. Lekin ularning “matematika” ilmi tasnifi mazmunan 

yaqin boʻlsada, Toshkoʻprizodaning tasnifida ilmlar soni ancha ortgan. Shuningdek, 

Toshkoʻprizoda boshqa olimlardan farqli ravishda “musiqa ilmi”ni ham tarkibiy qismlarga 

ajratgan. Tasnifda keltirilgan al-kimyo, astrologiya, afsun ilmi, jodu ilmi, inson qalbini anglash 

(bilish), farishtalarni anglash, oxiratdagi hayotni bilish, bashorat belgilari, tafovut darajasi, 

lochin ovi, kaft chiziqlari orqali fol ochish (xiromantiya), xilvatxonalar va choʻl (dasht)larning 

masofalari, bashorat qilish, qumda fol ochish, fol ochish, qushlar parvozi orqali koʻrsatkichlarni 

bashorat qilish, afsun, sehr-jodu, sir saqlash, tannozlik kabi ilmlar hozirgi kunda ilm sifatida 

koʻrilmaydi.  

Toshkoʻprizoda metafizikani quyi tizimlarigacha boʻlgan ilmlarini ham tasniflashi uning 

mustaqil yondashuvi natijasidir. Boshqa mutafakkirlarda bunday tasnif uchramaydi. 

Shuningdek, tibbiyot va veterinariyaning tabiatshunoslik ilmining qismlari sifatida 

tasniflanishi ham boshqa tasniflarda yoʻq. Toshkoʻprizoda bu oʻrinda mantiqan toʻgʻri tasnifni 

amalga oshirgan. Chunki, oʻsha davrda tibbiyotda ham, veterinariyada ham ishlatiladigan 

barcha narsalar tabiiy vositalardan olingan. 

Mutafakkir tomonidan metall (mineral) izlab topish ilmining fizionomika ilmiga 

kiritilishi mantiqsizlikdek tuyilishi mumkin. Aslida esa unday emas. Chunki, Oʻrta asrlarda bu 

ilmga aloqador boʻlgan ilmiy tajriba va qonuniyatlar deyarli mavjud boʻlmagan. Shu tufayli 

insonlar metall yoki minerallar qidiruvini amalga oshirish uchun fizionomika qonuniyatlaridan 

keng foydalanishgan.  

Toshkoʻprizoda Forobiy singari musiqa ilmini matematikaga oid ilmlar qatorida 

tasniflashining asosiy sababi – ohang, notalarning oʻzgarmas va yaxlit qonuniyati 

mavjudligidadir. Yaʼni musiqa bastalash ham notalar hisob-kitobi va qatʼiy tartibiga bogʻliq deb 

hisoblagan. Xuddi shunday oʻlchov va maxsus hisob-kitoblarga asoslanganligi tufayli 

mutafakkir astronomiyani ham matematikaga bogʻlab tasniflagan.  

Xulosa. Sharqda ilmlar tasnifi masalasidagi tadqiqotlarning muntazam olib borilganligi 

fuqarolarning ilmiy dunyoqarashini shakllantirishda muhim turtki boʻlib xizmat qildi. Nafaqat 

Sharq, balki Gʻarb xalqlari ilmiy tafakkuri rivojlanishida ham Sharq mutafakkirlari tomonidan 

ishlab chiqilgan ilmlar tasnifi sezilarli darajada taʼsir oʻtkazgan. 

Ilmlar mumtoz islom olamida boʻlgani kabi Usmoniylar imperiyasida ham taʼlim-tarbiya 

jihatidan ikkiga boʻlingan. Birinchi guruh ilmlari islom dini va madaniyatiga bogʻliq boʻlgan 

fanlar boʻlsa, ikkinchi guruh ilmlarini esa falsafaga bogʻliq boʻlgan aqliy fanlar tashkil etgan. 

Garchi ikkinchi guruhga mansub ilmlar dastlab imperiyada rivojlanmagan boʻlsada, XV asrdan 

boshlab esa sezilarli darajada taraqqiyotga erishgan. 

“Mavduot al-ulum” asari nafaqat oʻz davrida balki, keyingi davrlarda ham koʻpgina 

olimlarning ilmiy tadqiqotlariga turtki boʻlganligi hamda islomiy ilmlarning eng quyi 

sohalarigacha batafsil tasniflanib, ularni sharhlanganligi uning musulmon Sharqi xalqlari 

orasida ilmiy qiymati yuqori ekanligini belgilaydi. Ahmad Toshkoʻprizoda tomonidan ishlab 

chiqilgan tasnif esa, turli ilm tarmoqlari doirasidagi tadqiqotlarning rivojlanishini yanada 

qulaylashtirgan. 

